
					ఈ పుట ఆమోదించబడ్డది
సుభగతా మహిమ బ్రస్తుతి సేయగా నేల

మన్మథనామంబు మహిమ నెగడ,


గీ. నుభయబలవీరు డనుపేరు త్రిభువనముల

బ్రచురముగ ఘోరబహుసంగరముల విజయ

లక్ష్మి జేకొను బాహుబలంబు సొంపు

పొగడ నేటికి గలికాలభూవిభునకు.


తిక్కనకవి ఇతనిని సకలవిద్యా పరిశ్రమము గలవాడనియు, కవిసార్వభౌమ బిరుదము గలవాడనియు వర్ణించియున్నాడె కాని ఈతడు రచించిన గ్రంథము లెవ్వియో పేర్కొన్నవాడుకాడు. విక్రమార్క చరిత్రమును రచించిన జక్కయ కవి ప్రపితామహుడగు పెద్దయామాత్యసుకవి తిక్కభూపాలుని యాస్థానకవి యైనటుల విక్రమార్క చరిత్రములోని ఈ క్రిందిపద్యము వలన ధ్రువపడుచున్నది.


"గీ. అనుచు నెల్లూరి తిరుకాళమనుజ విభుని, 

సమ్ముఖంబున సాహిత్యసరణి మెరసి,

మహిమ గాంచిన పెద్దయామాత్య సుకవి

మనుమడడు నీవు నీ వంశమహిమ యొప్పు"




మంత్రి భాస్కరుడు - సిద్ధనామాత్యుడు.



ఈ తిక్కభూపాలునకు సిద్ధనామాత్యుండు మంత్రిగ నుండెనని కేతనకవి కృతమైన దశకుమార చరిత్రములోని ఈ క్రింది పద్యములో జెప్పబడినది.


"ఉ. స్థాపిత సూర్యవంశవసుధాపతి నా బరతత్త్వధూత వా

ణీపతి నా నుదాత్త నృపనీతి బృహస్పతి నా గృహస్థ గౌ

రీపతి నా గృపారససరిత్పతి నా బొగడొందె సిద్ధివే

నా పతిప్రోడ తిక్కజననాథ శిఖామణి కాప్తమంత్రియై"

"https://te.wikisource.org/w/index.php?title=పుట:Andhrula_Charitramu_Part_2.pdf/102&oldid=226778" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 03:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

